
	క.	
ఆరాజధాని కేలిక

యై రాజిలె దశరథాఖ్య నలరిన ధరణీ

దారకళానిధి హరిచర

ణారాధన జనిత శస్తతా౽నుచరగతిన్.

	ఉ.	
నించె ధరిత్రినిండ నతినిష్ఠ ఘటిల్లఁగ గీర్తిచంద్రికల్

గాంచె దిగంతరాజతతి కాన్క లిడన్ సకలార్థసిద్ధి ని

ర్జించె రణాంగనస్థలి నశేషబలాహితనేతలన్ దితి

క్షాంచితచాంతిసాహసదయాజయసత్యకళాతిశాయియై.

	క.	
అతఁ డచలానాయకసం

హతిచే నాస్థానిఁ గాంచ నాసనధర దా

నతిశయిలెఁ దారకాంత

స్స్థితరాకాసితకరాకృతిన్ గళ లెసఁగన్.

	వ.	
ఇ ట్లాదిగంతరాజసంతతి యాచ్ఛాదించ సింహాసనస్థాయియై

రంజిల్లెనంత.

	మ.	
సకలశ్రీనిధియైన యా దశరథజ్యాకర్త తానర్థి ని

ష్టకథాసంగతి ధాతృనందనజటిన్ షట్ఛాస్త్రసంశీలి న

త్యకలంకాహిశయాన కంజచరణధ్యానైకహృచ్ఛాలి దే

శికహోళిన్ గని స్రష్టలెల్ల గణనల్ సేయంగ నాడెం దగన్.

	గీ.	
తరణి సంతతి రాజసంతతికి నెల్ల

జింతఁ దొలఁగించ నిష్టార్థసిద్ధిఁ జేయ

ధాతగతి తల్లితండ్రి నాత్రాతరీతి

నింతగా గడతేర్చినా రింక నెట్లు.

	ఉ.	
కేల ధరించితిన్ ధరణిఁ గిట్యగశేషగజాళి కాశగాఁ

గేలఁ జయించితిన్ దిశలఁ గీర్తన సేయ నరాధినేతలన్

జాల గ్రహించితిన్ సకలశాస్త్రకథల్ ధృతిపై ననాయెదన్

జాల దనర్చె దీని నడఁచంగల శక్తి ఘటిల్లఁజేయరే.

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 21 జనవరి 2023న 00:16కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

